
Programi i gjuhés angleze pér klasén X ka pér géllim té arrijé dhe té realizojé
standardet e mésimdhénies, t& mésimnxénies dhe té vlerésimit té nxénésit, né nivelin
gjuhésor B1+, sipas Kuadrit té Pérbashkét Evropian pér Gjuhét( né vijim KPER).

Mbéshtetur né filozofiné dhe né udhézimet e Kuadrit té Pérbashkét Evropian té
Referencave pér Gjuhét dhe né Kurikulén Kombétare té Gjuhéve Moderne pér Arsimin
Publik Parauniversitar, programi i klasés X ravijézon té gjitha njohurité gjuhésore,
ndérléndore dhe ndérkulturore té pérftuara nga klasa Il deri né klasén IX, duke nxjerré
né pah baraspeshén e njohjes sé gjuhés angleze me nevojén e nxénésit pér té thelluar kéto
dije dhe, njékohésisht, pér té rritur aftésité e tij shprehése né gjuhén angleze, drejt
formimit té tij si pérdorues i pavarur.

Programi ndértohet mbi interesat dhe Kkarakteristikat e grup-moshés dhe
kontribuon né zhvillimin e pavarur, intelektual dhe socio-kulturor, té nxénésve.

Programi i gjuhés angleze pér klasén X ka pér synim zhvillimin gjuhésor,
intelektual dhe kulturor té nxénésit, né ményré qé ai/ajo té jeté i/e afté té pérballojé té
nxénit gjaté gjithé jetés.

Ai synon té zhvillojé t¢ menduarit kritik dhe pavarésiné e nxénésit, né klasé e
jashté saj, duke nxitur forma té ndryshme té punés individuale dhe té asaj né grup.

Njohurité e pérftuara né kété program, si pjesé pérbérése e kurikulés sé re té
AML-sé, mundésojné rritjen dhe forcimin e njohurive té nxénésit jo vetém né gjuhén
angleze, por edhe né léndét e tjera, si, p.sh., né histori, gjeografi, biologji etj., duke i
ndérthurur kéto dije né ményré logjike. Kjo ndérthurje ndérléndore merr njé dimension té
ri né pérpjekjen pér té pérftuar dije té géndrueshme dhe té vazhdueshme.

Kéto dije, gjithashtu, e pérgatisin nxénésin, té pérballet me studime té métejshme,
si dhe me punésimin brenda ose jashté vendit.

Programi i gjuhés angleze pér klasén X éshté konceptuar dhe pérpiluar né ményré
té tillé qé me ané té dijeve & nxénési, merr gjaté procesit mésimor, té zhvillojé
personalitetin e tij/saj, duke rritur besimin dhe ndjenjén e pérgjegjésisé ndaj vetes dhe
shogeérise.

1. SYNIMET

Né kété fazé té formimit, synimi i gjuhés sé huaj éshté té pasurojé aftésité e
fituara né nivelet e méparshme, né ményré qé nxénés/i,-ja té arrijé té konsolidojé nivelin
Bl dhe té kalojé né até B1+, duke u aftésuar gjithnjé e mé shumé si njé pérdorues i
pavarur i gjuhés. (Bashkéngjitur: Tabela e niveleve té referencés sé pérbashkét: shkalla e
pérgjithshme si dhe tabela e vetévlerésimit sipas KEPR)

Programi i gjuhés angleze pér klasén e dhjeté synon gé nxénési:

- té ndérgjegjésohet pér aspektet kulturore dhe té reflektojé mbi ndryshimet mes
praktikave kulturore té vendeve anglishtfolése dhe kulturés amtare;

- té zhvillojé mé tej aftésiné komunikuese dhe pérdorimin e njohurive gjuhésore né
situata praktike té jetés sé pérditshme;

- té forcojé ndérveprimin né situata reale dhe jashtéshkollore, lidhur me tematikén e
trajtuar né situatat mésimore;



- té konsolidojé bashkéveprimin ndérmjet punés né grup dhe punés sé pavarur
individuale dhe krijuese;

— 1@ thellojé njohurité gjuhésore, perceptuese dhe shprehése, pérmes té cilave ai
zgjeron njohurité pér botén dhe, né té njéjtén kohé, formohet intelektualisht.

2. OBJEKTIVAT E PERGJITHSHEM

Programi i gjuhés angleze pér klasén X ka si objektiva té pérgjithshém té pasqyrojé
dhe té ndérthuré njohurité e gjuhés angleze me njohurité e léndéve té tjera, duke zhvilluar
te nxénési,

- shkathtésiné me shkrim dhe me gojé;

— saktésiné me shkrim dhe me gojé;

- aftésiné pér té lidhur situatat gjuhésore té krijuara né klasé me ato té jetés reale;

- aftésiné pér té béré dallimet ndérmjet kulturave té ndryshme.

3. OBJEKTIVA
36 javé x 3 oré =108 oré
Oré té sugjeruara: 85 oré ( komunikim + kulturé)
a) Objektiva sipas standardit né komunikim

Pérshkrimi: Objektivat e standardeve né kété fushé zhvillojné mé tej bazat e
gjuhés, té cilat jané dhéné né ciklin e mesém té ulét, si domosdoshméri pér njé
komunikim me njé standard mé té larté gjuhésor. Népérmjet situatave té ndryshme, té
pérshtatshme pér grup-moshén, kjo standardi i mundéson nxénés/it,-es té pérftojé njohuri
gjuhésore té nevojshme pér té pérballuar situata t& komunikimit té pérditshém né njé
mjedis gjuhésor e kulturor anglishtfolés.

Standardi né kété fushé pasuron dijet e pérgjithshme té nxénés/it,-es dhe e pérgatit
até emocionalisht pér njé pérballje reale me gjuhén dhe kulturén.

Objektiva
Komunikimi Né fund té klasés X nxénés/i,-ja aftésohet:
= té hamendésojé;

té ndjekeé biseda;

té kuptojé thelbin;

té kuptojé detaje;

té sgarojé;

té kémbejé;

té miratojé;

té pércjellé informacion;
té shprehé piképamjet;
té krahasojé;

té béjé dallimin;




= té klasifikojg;
té shprehé ndérvarjen e veprimeve, té
fakteve etj.;
té diskutojé;
té debatojé;
té tregojé;
té pérsérise;
té ndérveprojg;
té shkruajé;
té hartojé;
té pérshkruajé;
té pérmbledhé;
té béjé kérkime;
= té nxjerré pérfundime
né situata té ndryshme, si, p.sh., jeta e
pérditshme, jeta né shkollé, bota pérreth nesh,
bota e komunikimit, jeta personale dhe shogérore

etj.
Aktet/funksionet e | Né pérfundim te klasés sé&X,nxénés/i,-ja
komunikimit aftésohet

= té miratojé;

té kundérshtojé;

té kérkojé dhe té japé leje;

té urojé;

té béjé hipoteza;

té shprehé kegardhje dhe déshira;

té falé dhe té kérkojé falje;

té nXxiseé;

té shprehé pélgime dhe mospélgime

pér pérvoja té ndryshme, né situata té jetés sé
pérditshme, si: festa, takime, ditélindje, treg,
vende té panjohura, shkollé, mbrémje,
ekskursione etj.

(25 oré)

b)Objektiva sipas standardit né Kulturé

Objektivat

Kultura. Né pérfundim te klasés sé X, nxénés/i,-ja aftésohet:

e té pérdoré sipas regjistrave té ndryshém té gjuhés
(zyrtare, migésore, konfidenciale, normale,
informale, etj) rregullat e mirésjelljes té popullit,
gjuhén e té cilit méson,(pérdorim i nuancuar i
urimeve, pérshéndetjeve, fjaléve té urta, etj)

o té kérkojé fjalén né publik si dhe té pérdoré si duhet
gjestet, pozicionin gé shogérojné ligjérimin.




té shmangé format imperative duke i zbutur ato me
kushtoren sa heré qé shpreh njé kérkesé; té dijé si té
pérdoré pasthirrmat, etj

té njohé monumente té artit, personalitete, ngjarje
té réndésishme té historisé dhe té aktualitetit.

té mund té flasé pér shijet e té rinjve, tregun,
¢mimet, modén, etj.

té njohé, kinemané, apo kéngén angleze dhe
amerikane dhe té mund té béjé komente mbi to (té
shprehé admirimin, pélgim, mospélgim, shije té
tjera)

c) Objektivat sipas standardit né formimin gjuhésor

Pérshkrimi: Objektivat e standardit né kété fushé e aftésojne nxénés/in,-en té
prodhojé elemente gjuhésore gé i pérkasin nivelit B1+. Népérmjet situatave té ndryshme
ligjérimore, nxénés/i,-ja nxitet té praktikojé struktura gramatikore té gjuhés angleze, si
dhe té kuptojé lidhjen dhe pérdorimin e sakté té tyre. Kétu vihet theksi né pérpunimin e
njohurive gramatikore té pérftuara né nivelet e méparshme gjuhésore, né dhénien e

strukturave té reja gjuhésore, si dhe né pérdorimin e tyre né situata mé té ndérlikuara.

Oré té sugjeruara: 23 oré

Objektiva

Elemente gramatikore

Né fund té klasés X nxénés/i,-ja aftésohet:

= té dallojé;

= té zgjedhojé;

= té shkruajé;

= té tregojé;

= té riprodhojg;

= té béjé hipoteza;
= té pérdoré

foljen né kohé té ndryshme, formén veprore dhe pésore
té saj, ligjératén e drejté, kushtoren, déshiroren, kohoren,
format me —ing té foljeve, lidhézat, foljet frazale e
modale, péremrat vetoré, déftoré, pyetés dhe pronoré,
rendin e fjaléve né fjali, mbiemrat dhe format e tyre,
ndajfoljet dhe nyjat, népérmjet situatave té ndryshme nga
jeta e pérditshme.




4., OBJEKTIVAT SIPAS AFTESIVE GJUHESORE

Aftésia

Objektiva

Té dégjuarit

Né fund té klasés X nxénés/i,-ja aftésohet

té ndjeké pa véshtirési njé ligjératé té shqiptuar
garté, gé i drejtohet atij/asaj né njé bisedé té
pérditshme, me ndihmén e pérsérities sé disa
fjaléve e shprehjeve;

té identifikojé géndrimet e folésve né diskutime pér
tema té njohura lidhur me shkollén, familjen dhe
kohén e liré, kur gjuha éshté e garté dhe standarde;
té ndjeké pikat kryesore té njé diskutimi relativisht
té gjaté, me kusht gé shqgiptimi té jeté i qarté;

té dallojé dhe té kuptojé me pak véshtirési thelbin e
programeve televizive dhe disa té dhéna faktike pér
tema té njohura;

té ndjeké, heré-heré né hollési, udhézimet pér
pérdorimin e njé pajisjeje elektronike vetjake, si
celular, flesh etj.;

té kuptojé dhe té shpjegojé né pérgjithési
informacionin gé pérmbajné shumica e materialeve
té regjistruara (CD, kaseta audio ose video), tema e
té cilave éshté e interesit personal dhe gjuha e garté
e standarde;

té ndjeké rrjedhén e njé filmi, né té cilin subjekti
mbéshtetet te veprimet dhe figurat.

Té lexuarit

Né fund té klasés X nxénés/i,-ja aftésohet

té formojé njé kuptim té pérgjithshém mbi bazén e
asaj qé ka lexuar,;
té pérzgjedhé informacionin e duhur;

té reflektoj¢ mbi pérmbajtjen e njé teksti: té
vlerésojé se sa me vend jané disa elemente té
informacionit;

té nxjerré informacionin e duhur nga njé tekst i
caktuar;

té identifikojé idené kryesore nga njé material i
dhéné né gjuhé standarde dhe me leksik pak a
shumeé té pasur;

té lidhé informacionin e njé teksti me njé
informacion té jashtém;

té zhvillojé aftésiné interpretuese, duke formuluar
njé pérfundim logjik pér até gé ka lexuar duke
pérdorur njé informacion té njéjté mé até gé i jepet




né klasé dhe bén té mundur identifikimin dhe
paragitjen e elementeve provuese.

té reflektojé pér njé tekst, bazuar mbi disa vlera dhe
bindje, pér té dhéné njé gjykim né lidhje me
moralin e njé historie.

Té folurit

Né fund té klasés X nxénés/i,-jafaftésohet

té zhvillojé me lehtési e pa pérgatitje njé bisedé té
drejtpérdrejté pér tema té njohura si, p.sh., familja,
shokét, shkolla e koha e liré dhe té shkémbejé
informacionin e nevojshém;

té marré pjesé né diskutime pér tema té njohura, me
njé siguri té kénagshme, shpesh duke riformuluar
mendimin e tij;

té tregojé pérmbajtjen e njé libri apo filmi, té japé
mendime e té pérshkruajé pérshtypjet e tij;

té pérshkruajé planet, projektet dhe ambiciet e tij,
duke dhéné arsye e shpjegime;

té pérshkruajé me hollési njé ngjarje té vérteté dhe
té shprehé garté pérshtypjet pér té;

té shprehé piképamjet e tij vetjake pér zgjidhjet e
njé problemi dhe té ftojé té tjerét t& marrin pjesé né
debat;

té shprehé me mirésjellje bindjet dhe opinionet e tij,
nése éshté dakord ose jo dhe té mirépresé ato té
shokéve;

té Kkérkojé dhe té transmetojé informacionin e
nevojshém, duke kérkuar dhe ndjekur udhézimet
pérkatése;

té shprehet rrjedhshém, me njé fjalor té larmishém
dhe me njé shqgiptim t& miré e pérgjithésisht té
sakté, pér tema té pérditshme, si shkolla, udhétimet
etj.;

té kérkojé e té japé sgarime né situata té
paparashikuara;

té shprehé e té kérkojé mendimin personal né
diskutime me shokét, pér tema té interesit té
pérbashkeét;

té krahasojé ose té véré pérballé alternativa, duke
theksuar ¢éshtjet mé té réndésishme té problemit.

Té shkruarit

Né fund té klasés X nxénés/i,-ja aftésohet

té shkruajé qarté tekste té strukturuara miré, pér
tema té interesit vetjak;

té pérshkruajé njé ngjarje té vérteté apo imagjinare,
me fjalor té pérshtatshém pér shkrimet treguese;




= té kérkojé me shkrim informacionin e duhur pér
shérbime té ndryshme, duke paragitur kérkesat e tij
specifike pér kété shérbim;

= té pérshkruajé thjesht e sakté pérmbajtjen e njé libri
ose filmi, duke dhéné mendimin e tij vetjak;

= té shkruajé letra rreth pérvojave té veta, duke
motivuar ndjenjat, si: gézim, trishtim, habi,
keqgardhje etj.;

= té pérshkruajé pérmbledhtas déshirat, éndrrat,
ambiciet dhe planet pér té ardhmen;

= té shkruajé raporte té shkurtra rreth njé situate té
caktuar, duke parashtruar mendimet e tij pro dhe
kundér;

o té& Kkérkojé dhe té transmetojé pérmes medieve
elektronike informacionin e nevojshém.

5. KERKESA TE GJUHES ANGLEZE NDAJ LENDEVE TE TJERA

Programi i gjuhés angleze pér klasén X mbéshtetet né integrimin ndérléndor, duke

e shfrytézuar até pér aftésimin né rritje té nxénésve né pérdorimin e njohurive gjuhésore,
né pérgjithési dhe té katér aftésive (dégjimit, leximit, té folurit dhe té shkruarit), né
vecanti.

Konceptet dhe njohurité gjuhésore trajtohen e mésohen mé miré né kontekste té

caktuara kuptimore, gé lidhen ngushté me fusha tematike té parashtruara né programin e
gjuhés angleze dhe té trajtuara né l1éndét e tjera.

1.

2.

Ndérthurja mes gjuhés sé huaj dhe matematikés shprehet né mésimin e shifrave, té
numrave dhe té veprimeve matematikore né gjuhén e huaj.

Lidhja e gjuhés sé huaj me shkencat natyrore, p.sh. me biologjiné, reflektohet né
trajtimin e fushés “Komunikimi dhe formimi kulturor”, ku trajtohen tema né
lidhje me mjedisin, ushqyerjen, shéndetin etj.

Né léndén e TIK-ut, nxénés/i-ja té aftésohet té kuptojé dhe pérdoré
terminologjiné gé lidhet me léndén e TIK né funksion té prezantimit té
informacioneve té ndryshme.

Me artet jané té lidhura ngushté temat pér sportin, muzikén, modén dhe pikturén,
etj”.

Me shkencat sociale jané té lidhura tema si: migésia, marrédhéniet familjare,
festat etj.,

Trajtimi ndérléndor u shérben synimeve té pérgjithshme té programit, si dhe

realizimit té objektivave té linjave e té nénlinjave té tij, kryesisht pér:

Edukimin intelektual: Pérmes ndérthurjes sé njohurive té ndryshme nxénés/it,-et
arrijné té zbulojné, té analizojné, té sintetizojné dhe té vlerésojné, duke rritur cilésiné e
nxénies.



Edukimin mjedisor: Ndotja dhe mbrojtja e mjedisit jané tema gé shogérohen me
fjalor e struktura gjuhésore, té cilat trajtohen jo si njé géllim mé vete, por né njé kontekst
kuptimploté dhe edukativ.

Edukimin kulturor dhe etik: Pérmes léndéve histori dhe gjeografi, nxénés/it,-et
fitojné njohuri, pér vendet anglishtfolése. Kéto njohuri ndérthuren me dijet pér kulturén e
kétyre vendeve, pér zakonet e doket e tyre, pér ményrén e jetesés etj. Kétu nuk mund té
lihen pa pérmendur edhe shprehjet etike té kétyre popujve. Nxénés/it,-et mésohen té
ndérveprojné né situata t& ndryshme me sjellje etike té pérshtatshme, gé trajtohen pérmes
funksioneve gjuhésore, si: té kérkojné falje e sqarime, té pyesin etj.

Edukimin pér té drejtat e njeriut: Njohja e kulturave té vendeve anglishtfolése
realizohet e lidhur ngushté me temat e barazisé sociale, té diskriminimit social, té
respektit reciprok etj.

Atdhedashuriné: Duke njohur kulturat e popujve té vendeve anglishtfolése,
nxénés/it,-et béjné krahasime me kulturén amtare dhe ndérgjegjésohen pér identitetin e
tyre kombétar.

6. KERKESA PER ZBATIMIN E PROGRAMIT

Ky program éshté njé dokument zyrtar, pjesé e térésisé sé dokumenteve zyrtare pér
Iéndén e gjuhés angleze. Dokumentet e tjera kryesore jané korniza kurikulare e gjimnazit
dhe standardet e fushés kurikulare ku kjo 1éndé bén pjesé. Hartimi i programit éshté
mbéshtetur si te korniza kurikulare, ashtu edhe te standardet e fushés.

Pér té siguruar pérdorimin sa mé té miré té programit, éshté e vlefshme njohja me
dokumentet e lartpérmendura.

Te korniza kurikulare vémendje e veganté i duhet kushtuar:

- synimeve té pérgjithshme té kurikulés sé gjimnazit;
- synimeve té linjave ndérkurikulare;

- vlerésimit té nxénés/it,-es me notg;

- parimeve té mésimdhénie-mésimnxénies.

Né ményré gé térésia e dokumenteve zyrtare (korniza kurikulare, standardet e
fushés sé té nxénit dhe programi léndor) té zbatohen mé sé miri né dobi té& nxénésve,
pérdoruesit e tyre duhet té njohin thellé programet Iéndore té Iéndés sé gjuhés angleze pér
klasén paraardhése dhe klasat pasardhése.

Gjithashtu, pérdoruesve té kétyre dokumenteve u lind nevoja té njohin standardet
e té gjitha fushave té tjera té té nxénit dhe té gjitha programet Iéndore té té njéjtit vit.

Zbatimi i programit duhet té béhet duke respektuar parimet e barazisé gjinore,
etnike, kulturore, racore dhe fetare.

Objektivat

Njé objektiv pérmbushet né nivele té ndryshme nga nxénés té ndryshém.

Objektivat e programit jané pér té gjithé nxénésit. Kjo do té thoté se qé té gjithé
nxénésve duhet t’u jepet mundésia qé€ t€ nxéné ¢ka pérshkruhet tek objektivat. Realizimi 1
objektivave né tema, kapituj e njési dhe renditja e tyre éshté zgjedhje e liré e zbatuesit té
programit.

Shembulli mé poshté éshté thjesht pér ilustrim:



Kur mésuesi planifikon orén e mésimit, ai pércakton objektivat e pérgjithshém té
arritjeve, objektivat pér nxénésit e nivelit té ulét, té nivelit mesatar dhe té nivelit té larté.
P.sh., mesuesi zgjedh temen e mésimit dhe vendos

Overall objective: By the end of the lesson the student should be able to:
= read and comprehend the passage
= find information and tell his/her peers about it;
Specific objectives: By the end of lesson the student should be able to:
Domain Culture and Communication
Minimum
= identify information while the reading passage;
Medium
get the overall idea of the reading passage;
describe his/her own experience about the given topic;
ask and answer questions about the topic.
Maximum
= express preferences about the given topic;
= discuss about the given topic;
= agree and disagree to someone’s opinions about the given topic.
= Maken an an imaginary interview the given topic.
o Grammar
By the end of this lesson the student should be able to:
Minimum
= identify and underline the correct verb form;
Medium
= put the verbs into the correct form (mind the use of present perfect and simple
past);
Maximum
= write a pargraph about the given topic using correct verb tenses, and other
grammatical requirements

Orét mésimore

Programi i gjuhés angleze pér klasén X éshté strukturuar sipas njé formati té ri i
cili jep standarde sipas fushave dhe objektiva pér secilin standard fushe; gjithashtu
programi jep dhe objektiva pér ¢do aftési dhe aftési té cilat synojné cka mésuesi do té
arrijé né pérfundim té vitit shkollor pér kété 1énda.

Sasia e oréve mésimore éshté rekomanduese. Pérdoruesit e programit duhet té
respektojné sasiné e oréve vjetore té léndés, kurse jané té liré té ndryshojné me 10%
(shtesé ose pakésim) orét e rekomanduara.. Kjo do té thoté se mésuesi mund té vendosé
té pérparojé mé ngadalé, kur vé re se nxénésit e tij hasin véshtirési té vecanta né
pérmbushjen e objektivave té kapitullit, por mund té ecé mé shpejt, kur nxénésit e tij
demonstrojné njé pérvetésim té kénagshém.

Né programin e Iéndés sé gjuhés angleze aférsisht 70% e oréve mésimore totale
jané pér shtjellimin e njohurive té reja l1éndore dhe 30% e tyre jané pér pérpunimin e
njohurive (gjaté vitit dhe né fund té vitit shkollor).

Shpérndarja e oréve mésimore

10



Gjuha angleze pér klasén X zhvillohet me 3 oré mésimore né javé (36 javé x 3 oré
= 108 oré vjetore) dhe shpérndarja e oréve té planifikuara éshté si vijon:

Gjaté shtjellimit linear té Iéndés né tekst (né kapituj e njési mésimore) fushat dhe
aftesité gjuhésore dhe linja( kultura) ndérthuren me njéra-tjetrén. Mésuesi éshté i liré té
béjé kombinimin e tyre brenda njé kapitulli ose njé njésie mésimore, pavarésisht renditjes
né tabelén e shpérndarjes sé oréve.

Komunikimi dhe formimi kulturor zé 85 oré, té cilat ndahen, sipas objektivave
gé u pérgjigjen, ne 60 oré mésimore pér kulturén dhe komunikimin (nga té cilat 70% e
tyre, qé pérbéjné 42 oré, do té jené pér trajtimin e Iéndés sé re, kurse 30% e tyre, gé
pérbéjné 18 oré, do té shérbejné pér pérpunimin e njohurive; me pérpunim do té
kuptojmé, p.sh., pérforcimin e informacionit té marré né temat pérkatése ose ushtrime pér
mendimin kritik rreth kétij informacioni) dhe 25 oré pér aktet dhe funksionet e
komunikimit (nga té cilat 70% e tyre, qé pérbéjné 18 oré mésimore, do té shérbejné pér
njohurité e reja, kurse 30% e tyre, d.m.th. 7 oré mésimore, do té pérdoren pér
pérpunimin e njohurive. Kétu mésuesi bén pérpunim njohurish pér integrimin térésor té
Iéndés, d.m.th. ai jep detyra komplekse, ku pasgyrohen njohurité e pérftuara sipas
aftésive dhe objektivave né njé kapitull.).

Orét e pérgjithshme pér pérpunimin e léndés jané 31 oré, nga té cilat 5% e tyre,
d.m.th. 6 oré, do té pérdoren pér pérpunimin e té gjithé 1éndés, ku vlerésimi térésor i
Iéndés zé vendin e tij (p.sh., 3 oré mund té pérdoren pér pérséritjen dhe 3 oré pér
vlerésimin me shkrim e me gojé té dijeve gé kané pérftuar nxénésit gjaté procesit té
nxénies).

Formimi gjuhésor zé 23 oré. Jané kryesisht oré né té cilat mésuesi shtjellon, né
bashkéveprim me nxénésit njohuri gramatikore dhe ushtrime gjuhésore gramatikore e
leksikore (nga té cilat 70% e tyre, qé pérbéjné 16 oré mésimore, do té shérbejné pér
trajtimin e strukturave té reja, kurse 30% e tyre, qé pérbéjné 7 oré, do té shérbejné pér
rimarrjen, pérpunimin dhe pérforcimin e tyre).

Pérmbajtja mésimore e 1éndés sé gjuhés angleze pér klasén X, si vijuese e nivelit
Al deri né B1 né arsimin e ciklit 9-vjecar, realizohet, duke u orientuar né kété fazé té
arsimit té mesém té larté né nivelin B1+ .

Pérpunimi i njohurive

P&rpunimi i njohurive pérmban:

- pérséritjen e njohurive-bazé (konceptet themelore);

- testimin e njohurive-bazé;

- integrimin e njohurive té reja té Iéndés me njohurité e fituara mé parég;

- integrimin e aftésive té reja me njohurité e Iéndéve té tjera (ndonése kéto
integrime do té pérshkojné zhvillimin e ¢do ore mésimore, gjaté pérpunimit u
duhet kushtuar kohé e posacme);

- pérséritjen vjetore;

- testimin vjetor (nuk éshté i detyruar).

Gjaté pe€rpunimit t€ njohurive duhet t’1 kushtohet kohé e posagme kultivimit té:

- aftésive té pérgjithshme, si: t¢ komunikimit, t& menaxhimit té informacionit, té

zgjidhjeve problemore dhe té té menduarit kritik e krijues;

- aftésive gjuhésore, té dégjuarit, té lexuarit, té folurit dhe té shkruarit.

- formimit té géndrimeve, si géndrimit etiko-social dhe gjaté punés né grupe té

vogla nxénésish.

Né orét mésimore, gé i pérkasin pérpunimit té njohurive, mésuesi zhvillon edhe tema
me nismén e tij ose me kérkesén e veté nxénésve. Kéto tema mund té pikénisen nga
ngjarje aktuale ose thjesht nga kurreshtja e nxénésve.

Gjaté oréve té pérpunimit té njohurive, nxénésve duhet t’u krijohet mundésia té
punojné detyra tematike e projekte kurikulare, té zgjidhin situata problemore nga jeta etj.

Pjesé e pérpunimit té njohurive éshté rishqyrtimi vjetor, i cili ka pér géllim té
nxjerré né pah dhe té pérforcojé konceptet e metodat themelore té késaj l1énde.

Programi i klasés X orienton gjithé procesin e mésimdhénies e té nxénies sé
gjuhés angleze né nivelin B1+.

Mésuesi éshté i liré té pérdoré njé larmi metodash e strategjish t& mésimdhénies/
nxénies, pér t’ua pérshtatur nevojave té€ nxénés/it,-es né klasa té ndryshme. Ai i kombinon
kéto metoda gjaté procesit mésimor dhe i pérshtat ato né bazé té zhvillimit né rritje té
kompetencave gjuhésore dhe té zhvillimit té pavarésisé sé nxénés/it,-es né vijueshméri té
kétij procesi.

Mésimdhénia ka né gendér té saj metodén e komunikimit, metoda me bazé
detyrén, metoda funksionale dhe até té situatave sa mé afér jetés reale etj. Kéto metoda
realizohen népérmijet strategjive dhe teknikave té ndryshme, sipas aftésive gjuhésore
(dégjimi, té folurit, té lexuarit, té shkruarit).

Té dégjuarit
Pér té zhvilluar aftésiné e té dégjuarit, nxénés/i,-ja ushtrohet té ndjeké kéto
strategji:

- té mbajé shénime gjaté dégjimit;

- té klasifikojé ¢éshtjet gé dégjon;

- té pérgendrohet e té zbulojé detaje specifike;

- té hamendésojé cfaré flitet né magnetofon;

- té arsyetojé mbi bazé té asaj gé dégjon;

- té pérdoré njohurité e tij t&¢ méparshme;

- té béj lidhje mes asaj gé dégjon dhe materialit pamor;

- té dégjojé njé tregim, kéngé etj. disa heré, pér té kuptuar idené kryesore, duke u
pérgendruar né fjalét e réndésishme, né rastin kur nuk kupton gjithcka;

- té pérgendrohet te kérkesa e dégjimit;

- té véré géllime dhe objektiva pér zhvillimin e aftésisé sé dégjimit;

- té pérpiget qé gjaté dégjimit té kuptojé referencat kulturore, jo té njohura pér té,
duke pérdorur kontekstin, pér té hamendésuar kujt ato i referohen.

Té folurit
Pér té zhvilluar aftésiné e té folurit, nxénés/i,-ja ushtrohet té ndjeké kéto strategji:
- t’i kérkojé folésit t& pérsérisé ¢faré tha, né rast moskuptimi;
- té mos ndalojé plotésisht ligjérimin, kur nuk di njé fjalé ose shprehje, por té
pérdoré shprehje e fjalé té njohura;

té pérdoré shprehje si: Mm, Well, Kind of, Sort of etj., me géllim qgé té fitojé kohé
pér gjetjen e fjalés sé duhur;

té pérsérisé njé pjesé té asaj cka thoté bashkéfolési, pér té miratuar se biseda
ndérmjet tyre po pércillet né ményré té drejté kuptimore;

té pyesé bashkébiseduesin pér té béré té qarté até qé éshté théné.

Té lexuarit
Pér té zhvilluar aftésiné e té lexuarit, nxénés/i,-ja ushtrohet té ndjeké kéto

strategji:

té kérkojé té dhéna gé e ndihmojné pér té parashikuar pérmbajtjen e tekstit, si:
figura, titulli 1 mésimit, dy rreshtat e paré té mésimit;

té lexojé tekstin pér heré té dyté, qé té nxjerré kuptimin e fjaléve té panjohura;

té lexojé pyetjet rreth tekstit dhe t€ mendojé pér pérgjigjet e mundshme;

té gjejé pérgjigjet e pyetjeve né tekst, duke pércaktuar paragrafin gé u pérket
pyetjeve;

té lexojé tekstin dhe té nxjerré kuptimin kryesor;

té pérdoré pérshkrimin me fjalé té njohura, kur nuk di kuptimin e njé fjale té
dhéné;

té pérdoré fjalé té tilla si: Right, Absolutely, Exactly etj., pér té treguar interes dhe
vémendje ndaj bashkébiseduesit;

té béjé bisedé té ndérsjellé me bashkébiseduesin;

té mbajé shénime gjaté njé bisede ose diskutimi, pér té pérmbledhur mendimin e
tij.

Té shkruarit
Pér té zhvilluar aftésiné e té shkruarit, nxénés/i,-ja ushtrohet té ndjeké kéto

strategji:

té mbajé shénime pér informacionin gé i duhet té pérfshijé né detyrén e caktuar;
té planifikojé paragrafét, duke shkruar idené kryesore té secilit paragraf;

té plotésojé paragrafét me informacion mbéshtetés, si: shembuj, sqarime etj.;

té kontrollojé lidhjen logjike té paragraféve, duke pérdorur lidhézat pérkatése;
té redaktojé shkrimin e tij ose té kémbejé punén e tij mé até té shokut.

Parime pér zbatimin e programit

Zbatimi i programit mbéshtetet né parimet e méposhtme:

Vendosja e nxénés/it,-es né gqendér té vémendjes

Programi merr parasysh nxénés/in,-en, njohurité e tij/saj, aftésité e grup-moshés,
interesat, talentin dhe pérvojat vetjake. Kjo reflektohet, sé pari, né pérzgjedhjen e temave
geé trajtohen, sé dyti, né pérdorimin e strategjive gé e nxisin nxénés/in,-en té veprojé me
gjuhén, sé treti, né pérfshirjen e tij né vlerésimin dhe vetévlerésimin e dijeve té pérftuara.

Krijimi i mjedisit té t& nxénit

Krijimi i njé mjedisi shkollor fizik, emocional, sfidues dhe jofrenues pér procesin
mésimor, ku nxénés/i,-ja ndjehet i/e sigurt, mundéson njé mésimdhénie dhe nxénie qé
plotéson ndjeshém nevojat dhe objektivat e pércaktuar mé paré.

Organizimi i klasés

Mésuesi pérdor ményra té ndryshme té organizimit té klasés, qé Krijojné e ruajné
njé mjedis mbéshtetés dhe rrisin motivimin e nxénésve. Organizimi i mésimit mundéson
punén né grupe dhe nxit lirshmériné e nxénésve. Atyre u krijohen mundési apo lehtési
pér té eksploruar né gjuhé, pér té eksperimentuar né té, pér ta pérdorur até né pérputhje
me nevojat e tyre. Atmosfera e klasés éshté mbéshtetje dhe respekt pér pérgjigjen e
nxénés/it,-es si nga mésuesi, ashtu edhe nga nxénésit e tjeré. Nxénés/i,-ja ndérkohé
méson edhe nga shokét dhe shoqget e tij/saj. Heré pas here, nxénés/i,-ja punon né ményré
té pavarur, duke menduar veté pér zgjidhjen e njé problemi.

Té mésuarit bashkéveprues

Nxénésit gjaté oréve té gjuhés sé huaj shpesh nxiten té punojné sé bashku. Detyrat e
pérbashkéta u sigurojné nxénésve mé shumé kohé pér té folur me njéri-tjetrin, ndihmojné
té folurit e rrjedhshém dhe zhvillojné shkathtési sociale. Njéherazi, edhe shkalla e
zotérimit té gjuhés rritet. Puna né grupe ndihmon, gjithashtu, né shogérizimin e nxénésve,
i bén ata bashkéveprues me njéri-tjetrin dhe me mésuesit, nxit tolerancén ndaj mendimit
té tjetrit, si dhe ndikon né pérdorimin e formave demokratike pér té ndaré pérgjegjésité
dhe punén.

Pérdorimi i gjuhés né klasé

Gjuha angleze éshté mbizotéruese gjaté orés sé mésimit. Mésuesi, gé éshté nxitési dhe
mbéshtetési kryesor i pérdorimit té gjuhés angleze né klasé, minimizon né maksimum
pérdorimin e gjuhés amtare.

Té mésuarin e gramatikés

Nevojat e vecanta pér komunikim mbéshteten né gramatikén komunikuese. Nxénésit
mésojné gramatikén né shérbim té komunikimit. Né kété nivel jepet njé sasi e vogél
rregullash gramatikore pér t’u mésuar, gjithmoné né ményré té tillé, g€ nxénésit t€ mund
té pérdorin format gramatikore pér géllime komunikimi. Gramatika jepet dhe mésohet né
ményré induktive, népérmjet materialeve autentike. Nxénésit, gjaté té gjithé procesit té
nxénies, ekspozohen ndaj dukurive té reja gramatikore.

Qortimi i gabimeve

Gabimet duhet té qortohen, por kjo né kohén dhe vendin e duhur. Vérejtjet, késhillat
dhe gortimet e mésuesit, té shokéve ose dhe té veté nxénés/it,-es ndihmojné pér té nxitur
vetébesimin dhe vetérespektin. Qortimi pa kriter mund té ¢ojé né frenimin e iniciativés,
né heqjen e déshirés pér té folur dhe né demotivimin, madje mund té rrezikojé edhe
ecuriné e métejshme té mésimit. Mésuesi ndérhyn me takt dhe, duke pérdorur forma té
larmishme, gorton mé shpesh kur nxénésit praktikojné strukturat gramatikore dhe mé
rrallé kur nxénésit jané duke punuar né grup, kur jané duke debatuar ose duke diskutuar
pér tema té ndryshme.

Puna e diferencuar me nxénésit

Mé géllim gé metodat e mésimdhénies dhe té nxénies dhe parimet e strategjité mbi té
cilat realizohen kéto metoda té kené arritje sipas standardeve té pércaktuara, mésuesi
planifikon punén e diferencuar me nxénésit.

Duhet té pranojmé se niveli i formimit té aftésive té nxénésve gé i nénshtrohen
programit té gjuhés angleze té klasés X nuk éshté i njéjté pér té gjithé nxénésit. Arritja e
rezultateve té kérkuara nga programi pér té gjithé nxénésit kérkon gqé mésuesi té marré
para sysh nivelet e ndryshme gé ekzistojné né klasé. Kjo gjé ndodh pér arsye objektive
ose subjektive. Prandaj, mésuesi planifikon punén e tij té diferencuar lidhur me metodat e
mésimdhénies, me ecuriné e nxénésve gjaté gjithé procesit mésimor, si dhe me format e
ndryshme té vlerésimit.

Mésuesi njihet miré gé né fillim me pérbérjen e klasés sé tij dhe me problemet gé
kané nxénésit. Mésuesit kané té béjné me adoleshenté dhe, pér kété arsye, ata ndeshen
edhe me shumé probleme té moshés sé tyre, si: temperament impulsiv, té ashpér né
komunikim, ndonjéheré agresiv, dorézim para njé detyre té dhéné etj.

Me géllim qé t’i térheqé té gjithé nxénésit né mésim, mésuesi duhet té pérdoré disa
teknika, si:

= & keté vullnetin dhe d€shirén pér t’i dégjuar dhe pér t'u dhéné pérgjigje nxénésve;

= té ndjekeé klasén né ¢do hap, brenda dhe jashté saj;

» {6 ndajé pérgjegjésité atje dhe atéheré kur duhet, pér ¢éshtje vendimmarrjeje,

detyra shtépie apo klase, detyra me shkrim etj.;

= té japé vazhdimisht pérshkrime té punés sé nxénésve;

= té kérkojé prej tyre vlerésime té punés sé tij, me géllim gé té reflektojé ndaj

dobésive.

= Nxénésit kané nevojé pér njé siguri profesionale dhe njerézore né klasé, prandaj
mésuesi pérdor metoda té larmishme dhe gjithépérfshirése demokratike, duke
siguruar njé mjedis té rregullt brenda normave dhe rregullave té shkollés.

7. VLERESIMI

Vlerésimi i nxénés/it,-es pérshkon gjithé procesin mésimor dhe shérben pér
pérmirésimin e kétij procesi. Vlerésimi i nxénés/it,-es nuk ka pér géllim té vetém
vendosjen e notés dhe as nuk pérfundon me vendosjen e saj.

Vlerésimi mbéshtetet térésisht né objektivat e programit 1éndor dhe mésuesi nuk
ka té drejté té vlerésojé nxénésit pér ata objektiva té arritjes gé nuk pérshkruhen né
program.

Objektiv i vlerésimit nuk jané vetém njohurité dhe aftésité, por edhe géndrimet e
nxénésve, si géndrimet etiko-sociale, né pérgjithési dhe ato té bashképunimit me té tjerét,
né vecanti. Vlerésimi i nxénés/it,-es duhet té jeté sa mé objektiv dhe i matshém. Asgjé
nuk éshté mé nxités sesa suksesi i arritur duke u pérballur me gjendjen reale né té cilén
ndodhet njé nxénés/e.

Mésues/i,-ja monitoron dhe vleréson detyrat, duke pércaktuar objektiva té garté.

Mésuesi pérdor veté dhe ndihmon edhe nxénésit gqé té pérdorin njé larmi
ményrash vlerésimi.

Vlerésimi mund té organizohet né disa forma:

Vlerésimi i dijeve (ose i niveleve), ku pérfshihet vlerésimi i objektivave specifiké. Ky
vlerésim ka lidhje me até cka éshté mésuar gjaté njé jave, muaji ose semestri, pra me
punén gé éshté béré me tekstin dhe programin.Vlerésimi i dijes éshté i bazuar né orén e
mésimit. Késhtu ai i pérgjigjet njé véshtrimi té brendshém. Ky lloj vlerésimi éshté pozitiv
pér faktin se &shté mé afér pérvojés sé nxénés/it,-es

Vlerésimi i kapaciteteve (ose i zbatimit té aftésive ose i performancés), qé éshté
vlerésimi i asaj ¢cka nxénésit mund té béjné ose diné né raport me zbatimin e saj né jetén e
pérditshme dhe i lejon secilit té pozicionohet aty ku e meriton, pasi rezultatet jané mé se
té dukshme.

Vlerésimi mund té béhet individual ose né grup, né klasé ose jashté saj. Nxénés/i,-ja
vlerésohet me noté, ndérsa demonstron arritjet e tij/saj me gojé, me shkrim, ose népérmjet
veprimtarish e produktesh té tjera, si: vallézon, eksperimenton, prodhon njé maket etj.

Vlerésimi me shkrim dhe me gojé klasifikohet né:

Vlerésim formues, me ané té té cilit merret informacion rreth asaj gé éshté arritur nga
nxénés/i,-ja né formimin e tij/saj gjuhésor, né pérputhje me objektivat e caktuar.

Vlerésim diagnostikues, i cili béhet né ményré té vazhdueshme, pér té marré
informacion rreth pérgatitjes ditore dhe pérvetésimit té materialit gjuhésor té dhéné mé
paré. Ai, gjithashtu, jep informacion pér efektivitetin e t& nxénit dhe ndihmon né ecuriné
e métejshme té mésimdhénies/nxénies.

Vlerésim i planifikuar, mbi bazén e realizimit té objektivave té nénlinjave, pra né
bazé kapitulli. Ky vlerésim béhet me noté dhe realizohet né fund té cdo mésimi
pérsérités.

Vlerésim motivues, ndihmon pér té nxitur déshirén e nxénés/it,-es pér mésimin e
gjuhés angleze. Ky vlerésim éshté i vazhdueshém dhe gjaté gjithé procesit mésimor,
Mésuesi realizon kété lloj vlerésimi duke gjetur shprehjet e duhura motivuese si psh
Miré, shume miré etj dhe duke pérdorur materiale gé nxisin vlerésimin motivues té
nxénésit psh Pérgatitja e dosjes sé arritjeve té nxénésit si pjese e Portofolit Evropian té
Gjuhéve, ku ai vendos certifikata, provime, projekte, déshmi etj qé provojné ecuri té tij né
gjuhé.

Vlerésim pérfundimtar, qé éshté vlerésim me noté e qé finalizon arritjet e objektivave
té linjave dhe té nénlinjave pér kété grup-moshé.

Né punime té nxénésve me grupe té vogla, mésuesi parashtron peshén e vierésimit
me noté té grupit né térési dhe té secilit nxénés né vecanti.

Mésuesi nuk e ka té detyrueshém vlerésimin me noté té nxénésve dhe vendosjen e
notave né regjistér pér secilén oré mésimore. Si rregull, nxénésit dhe mésuesit duhet té
bashkébisedojné lirshém, si partneré, rreth pérvetésimit té njohurive té fituara nga orét e
kaluara dhe rreth mirékryerjes sé detyrave jashté klase.

Heré pas here mésuesi duhet té vlerésojé me noté, duke ua béré té garté nxénésve
gé né fillim géllimin e vlerésimit dhe kriteret e tij.

Vlerésimi me shkrim shérben pér aftésimin né komunikimin me shkrim dhe mund
té realizohet jo vetém me laps e letér, por edhe né rrugé elektronike.

Mésuesi vleréson nxénés/in,-en me noté pér parashtrimet me shkrim né provimet
periodike me shkrim dhe né prezantimet me shkrim té punimeve té tij/saj, té realizuara
Veté ose né grup.

Mésuesi planifikon provime periodike me shkrim pér blloge té gjera orésh
mésimore, qé pérbéhen nga njé a disa kapituj, té cilét i bashkojné objektiva té ndérlidhur
té té nxénit. Né pérshtatje me géllimin e vlerésimit me shkrim, mésuesi pérdor lloje té
ndryshme testesh, gé nga minitestet pakminutéshe pér njé objektiv té vecuar té t& nxénit,
deri tek ato njé oréshe; teste me alternativé ose zhvillim, detyra tematike, projekte
kurikulare etj.

Njé formé e parashtrimit me shkrim nga nxénésit éshté dhe provimi pérfundimtar.

Vetévlerésimi éshté njé tjetér element i réndésishém i vlerésimit né mésimin e
gjuhés angleze, ku secili jep gjykimin pér zotésiné e vet. Vetévlerésimi éshté njé
plotésues i domosdoshém i vlerésimit nga mésuesi dhe nga provimet madje dhe nga
prindérit e institucione té tjera vlerésuese. Vetévlerésimi ka efekt kur ai u referohet
normave dhe kapacitetit gé korniza e gjuhéve parashtron pér grup-moshén e tyre dhe kur
ky vlerésim éshté i lidhur me njé pérvojé té vecanté, gé mund té jeté ajo e kalimit té
testeve. Vénia e synimeve té garta né program, mundéson vetévlerésimin e tyre né
vazhdimési.

Si mjet né vlerésim dhe vetévlerésim shérben Portofoli Evropian Gjuhéve(PEGJ), gé me
ané té tri pjeséve té tij Pasaportés Gjuhésore, Bibliografisé gjuhésore dhe Dosjes, nxisin
nxénésin té mendojé mbi nivelin e tij gjuhésor, duke vetévlerésuar njohurité e marra, dhe
dokumentimin e arritjeve té tij gjuhésore gé& mund té jené provime me shkrim, detyra
tematike, Certifikata, projekte kurrikulare, fotografi e produkte té veprimtarive
kurrikulare

PEGJ éshté dokumenti gé ¢do nxénés gé méson njé gjuhé ose ka mésuar njé gjuhé - gé
mund té jeté né shkollé ose jashté saj, mund té shénojé njohurité e tij gjuhésore dhe
eksperiencat kulturore. PEGJ inkurajon ¢do nxénés té mésojé mé shumé gjuhé, edhe né
nivele modeste dhe té vazhdojé ti mésojé gjaté gjithé jetés. PEGJ nxit nxénésin té
pérmirésojé mésimin dhe kapacitetin e vlerésimit té aftésive té tij né fushén e gjuhéve.
Pérdorimi i PEGJ favorizon lévizjen né Evropé duke informuar per aftésité pér gjuhét né
ményré té garté dhe té krahasueshme né nivel ndérkombétar. PEGJ kontribuon né
mirékuptimin reciprok né Evropé népérmjet eksperiencés sé kulturave té tjera dhe me
ndihmén e kapaciteteve té komunikimit né shumé gjuhé.

Nxénésit vlerésojné punén e tyre né cifte. Mé pas mésues/i,-ja dhe nxénésit béjné
komentin pérfundimtar.

NXxénésit, gjithashtu, vlerésojné punén e njéri-tjetrit né grupe, duke marré role té
ndryshme, madje dhe pa nevojén e ndihmés sé mésuesit.

Nxénés/i,-ja mban shénim arritjet e tij/saj, duke pérdorur edhe gjuhén amtare.

Mésuesi bisedon me nxénésin individualisht dhe i tregon arritjet.

Interesi mé i madh i vetévlerésimit géndron né faktin se ai éshté faktor motivimi
dhe ndérgjegjésimi: ai i ndihmon nxénésit té njohin pikat e tyre té forta dhe té dobéta dhe
késhtu té organizojné mé miré té nxénét e tyre. Nga vetévlerésimi pérfiton si nxénés/i,-ja,
ashtu edhe mésuesi.

